
Татарстан Республикасының мәгълүмат системалары һәм аны мәгълүматлаштыру турында

Татарстан Республикасы 

ЗАКОНЫ
Татарстан Республикасы Дәүләт Советы тарафыннан 2007 елның 17 октябрендә кабул ителде
(2010 елның 25 декабрендәге 100-ТРЗ номерлы, 2014 елның 11 апрелендәге 25-ТРЗ номерлы, 2016 елның 9 июлендәге 62-ТРЗ номерлы,  2018 елның 13 октябрендәге 71-ТРЗ номерлы Татарстан Республикасы законнары редакциясендә)
1 статья. Әлеге Законның максатлары
Әлеге Законның максатлары түбәндәгеләрдән гыйбарәт: 

Татарстан Республикасының мәгълүмат системаларын бертигез нигездә Татарстан Республикасының ике дәүләт телендә дә булдыру һәм үстерү;
Татарстан Республикасында мәгълүмат һәм коммуникация технологияләреннән нәтиҗәле файдалануны арттыру;
глобаль мәгълүмат җәмгыятендә Татарстан Республикасының катнашуы өчен шартлар тудыру.
2 статья. Төп төшенчәләр
1. Әлеге Законда түбәндәге төп төшенчәләр кулланыла: (беренче абзац 2014 елның 11 апрелендәге 25-ТРЗ номерлы Татарстан Республикасы Законы редакциясендә)
мәгълүмат - төрле рәвешләрдә бирелгән белешмәләр (хәбәрләр, күрсәткечләр);
мәгълүматлаштыру - мәдәни һәм башка төрле уңайлыкларны булдыруга, таратуга, куллануга, социаль-икътисадый максатларны һәм бурычларны хәл итүгә юнәлдерелгән мәгълүмат һәм коммуникация технологияләреннән файдалану процессы;
мәгълүмат системасы - белешмәләр базаларында булган мәгълүматның һәм аны эшкәртүне тәэмин итүче мәгълүмат технологияләренең һәм техник чараларның җыелмасы;
мәгълүмат технологияләре - мәгълүмат эзләү, җыю, саклау, эшкәртү, тәкъдим итү, тарату процесслары, ысуллары һәм шундый процессларны һәм ысулларны гамәлгә ашыру алымнары;
"Татарстан Республикасы Электрон Хөкүмәте" системасы - Татарстан Республикасы дәүләт хакимияте органнары эшчәнлеген мәгълүмати тәэмин итү системасы;
мәгълүматка ия булучы - мөстәкыйль рәвештә мәгълүмат төзегән йә нинди дә булса билгеләр буенча ачыклана торган мәгълүматтан файдалануны хәл итү яисә чикләү хокукын закон яисә шартнамә нигезендә алган зат;
мәгълүмат системасы операторы - мәгълүмат системасын эксплуатацияләү, шул исәптән мәгълүмат белешмәләре базаларында булган мәгълүматны эшкәртү эшчәнлеген гамәлгә ашыручы физик яисә юридик зат;
Татарстан Республикасын мәгълүматлаштыру программасы – дәүләт функцияләрен гамәлгә ашыру кысаларында мәгълүмат һәм коммуникация технологияләре өлкәсендә өстенлекләргә һәм максатларга ирешүне тәэмин итә торган дәүләт сәясәте чаралары (бурычлары, башкару сроклары һәм ресурслары буенча үзара бәйле) һәм инструментлары системасы. (Абзац 2014 елның 11 апрелендәге 25-ТРЗ номерлы Татарстан Республикасы Законы белән кертелгән)
2. Әлеге Законда кулланыла торган башка төшенчәләр федераль законнарда билгеләнгән мәгънәләрендә кулланылалар. (2 өлеш 2014 елның 11 апрелендәге      25-ТРЗ номерлы Татарстан Республикасы Законы редакциясендә)
3 статья. Мәгълүматлаштыру өлкәсендә Татарстан Республикасы дәүләт сәясәтенең өстенлекле юнәлешләре
1. Мәгълүматлаштыру өлкәсендә Татарстан Республикасы дәүләт сәясәте түбәндәге принципларга нигезләнә:
мәгълүматлаштыру процессларын социаль-икътисадый үсешнең, дәүләт идарәсе системасын модернизацияләүнең, иҗтимагый иминлекне тәэмин итүнең өстенлекле бурычларын хәл итүгә буйсындыру;
республика дәүләт хакимияте органнары эшчәнлегенең конкрет үлчәмдәге нәтиҗәләре һәм нәтиҗәлелек күрсәткечләре нигезендә дәүләт идарәсендә мәгълүматлаштыру өлкәсендәге бюджет чыгымнарының юнәлешләрен һәм күләмнәрен билгеләү;
республика дәүләт хакимияте органнары өчен гомуми мәгълүмат-технология инфраструктурасы элементларын үзәкләштереп төзү, аларны унификацияләү, республика дәүләт хакимияте органнарының дәүләт мәгълүмат системаларын төзегәндә бер типтагы карарлардан файдалану;
республика дәүләт хакимияте органнары эшчәнлегенә мәгълүмат технологияләрен гамәлгә кертүнең килешенгәнлеген һәм нисбәтлелеген тәэмин итү;
барлык дәрәҗәләрдә дә мәгълүматлаштыру өлкәсендә норматив хокукый һәм ысулый базаның килешенгәнлеге.
2. Мәгълүматлаштыру өлкәсендә Татарстан Республикасы дәүләт сәясәтенең өстенлекле юнәлешләре түбәндәгеләрдән гыйбарәт:
мәгълүмат хезмәтләре күрсәтүне һәм гражданнарның, оешмаларның Татарстан Республикасы дәүләт хакимияте органнары һәм җирле үзидарә органнары эшчәнлеге турындагы мәгълүматтан файдалана алуларын тәэмин итә торган инфраструктураны үстерүгә юнәлдерелгән проектларны гамәлгә ашыру;
Татарстан Республикасының мәгълүматлаштыру программасын эшләү һәм гамәлгә ашыру;
дәүләт-хосусый партнерлык шартларында мәгълүматлаштыру программаларын финанслау;
Татарстан Республикасы дәүләт хакимияте органнары эшчәнлеген мәгълүмати тәэмин итү системасының төп элементларын булдыру һәм үстерү, шул исәптән нигези республика мәгълүмат системаларын һәм ресурсларын төзү;
Татарстан Республикасы дәүләт хакимияте органнары эшчәнлеген мәгълүмати тәэмин итү системасыннан файдалануның нәтиҗәлелеген һәм нәтиҗәләрен анализлау, аны гамәлгә кертүнең икътисадый һәм социаль эффектын бәяләү системасын булдыру;
мәгълүмат иминлегенең бердәм республика сәясәтен үткәрү;
дәүләт идарәсен һәм җирле үзидарәне гамәлгә ашырганда мәгълүмат технологияләреннән файдалану дәрәҗәсен, шулай ук халыкның мәгълүматка һәм хезмәт күрсәтүләргә ихтыяҗларын комплекслы анализлау;
"Татарстан Республикасының мәгълүматлаштырылуы һәм элемтәсе" мәгариф кластеры кысаларында һөнәри белем бирү системасында кадрлар әзерләү өлкәсендә дәүләт-корпоратив партнерлыкны ныгыту буенча хезмәттәшлекне гамәлгә ашыру, шулай ук тармакның квалификацияле белгечләрен әзерләү, яңадан әзерләү дәрәҗәсен һәм сыйфатын тәэмин итү;
югары технологияләр өлкәсендә икътисад тармакларының инвестиция җәлеп итүчәнлеген арттыру, чит ил инвестицияләренең күләмнәрен арттыруны тәэмин итү;
Татарстан Республикасының мәгълүмат-коммуникация челтәрләре эшчәнлегенең ышанычлылыгын, ныклыгын һәм иминлеген тәэмин итү;
югары технологияләр өләксендә технопарклар булдыру;
мәгълүматлаштыру өлкәсендәге программаларны һәм проектларны гамәлгә ашырганда проект идарәсен гамәлгә кертү;
Татарстан Республикасында мәгълүмат технологияләре өлкәсендә кластер булдыру. (Абзац 2010 елның 25 декабрендәге 100-ТРЗ номерлы Татарстан Республикасы Законы белән кертелгән)
4 статья. Татарстан Республикасын мәгълүматлаштыру өлкәсендә дәүләт җайга салуы
1. Мәгълүматлаштыру өлкәсендә дәүләт җайга салуы федераль законнар нигезендә гамәлгә ашырыла.
2. Мәгълүматлаштыру өлкәсендә Татарстан Республикасының дәүләт сәясәтен эшләүне һәм аны гамәлгә ашыруны координацияләүне Татарстан Республикасы башкарма хакимиятенең мәгълүматлаштыру өлкәсендә вәкаләтле органы Татарстан Республикасы дәүләт хакимияте органнары, җирле үзидарә органнары, оешмалар белән берлектә гамәлгә ашыра.
3. Татарстан Республикасын мәгълүматлаштыру программасын гамәлгә ашыруны Татарстан Республикасы Министрлар Кабинеты тарафыннан билгеләнгән Татарстан Республикасы башкарма хакимияте органнары башкара. (3 өлеш 2014 елның 11 апрелендәге 25-ТРЗ номерлы, 2016 елның 9 июлендәге 62-ТРЗ номерлы Татарстан Республикасы Законы редакциясендә)
4. Татарстан Республикасы дәүләт мәгълүмат системаларын булдыру, үстерү һәм алардан файдалану вәкаләтләрен бердәнбер тәэмин итүче (башкаручы) буларак Татарстан Республикасы Министрлар Кабинеты карамагындагы һәм аның тарафыннан билгеләнә торган дәүләт учреждениесе йә дәүләт унитар предприятиесе гамәлгә ашыра. (4 өлеш 2014 елның 11 апрелендәге 25-ТРЗ номерлы Татарстан Республикасы Законы белән кертелгән)
5 статья. Республика мәгълүматлаштыру советы
1. Татарстан Республикасының мәгълүматлаштыру программасы чараларын гамәлгә ашыруга юнәлдерелгән өстенлекле мәгълүматлаштыру проектлары исемлеген билгеләү, Татарстан Республикасының мәгълүматлаштыру программасы чараларын үтәү мониторингын гамәлгә ашыру, Татарстан Республикасының мәгълүматлаштыру программасын бюджеттан финанслауның кирәкле күләмнәрен билгеләү буенча тәкъдимнәр әзерләү максатларында Татарстан Республикасы Премьер-министры җитәкли торган республика мәгълүматлаштыру советы төзелә.
2. Республика мәгълүматлаштыру советы составына Татарстан Республикасы дәүләт хакимияте органнары вәкилләре керә, шулай ук җирле үзидарә органнары, иҗтимагый, фәнни һәм башка оешмалар вәкилләре керергә мөмкин.
Республика мәгълүматлаштыру советын төзү һәм аның эшчәнлек тәртибе Татарстан Республикасы Министрлар Кабинеты тарафыннан билгеләнә.
3. Татарстан Республикасы башкарма хакимияте органнарында мәгълүмат һәм коммуникация технологияләреннән файдалануның нәтиҗәлелеген арттыру максатларында мәгълүмат һәм коммуникация технологияләрен үстерү һәм гамәлгә кертү өчен җаваплылар билгеләнә.
6 статья. Мәгълүматлаштыру программалары
1. Татарстан Республикасының мәгълүматлаштыру программасы Татарстан Республикасы Министрлар Кабинеты тарафыннан раслана, анда, бюджет чыгымнарының күләмнәре, шулай ук аларны гамәлгә ашыру планы күрсәтелгән килеш, Татарстан Республикасында мәгълүмат һәм коммуникация технологияләрен гамәлгә кертү буенча чаралар исемлеге бирелә. (1 өлеш 2014 елның 11 апрелендәге      25-ТРЗ номерлы Татарстан Республикасы Законы редакциясендә)
2. Татарстан Республикасының мәгълүматлаштыру программасы чаралары федераль дәрәҗәдәге мәгълүмат һәм коммуникация технологияләре үсешенең өстенлекле юнәлешләренә, административ реформа максатларына, шулай ук Татарстан Республикасының социаль икътисадый үсеше максатларына туры килергә тиеш.
3. Татарстан Республикасының мәгълүматлаштыру программасына аның нәтиҗәлелеге күрсәткечләренең һәм тиешле бюджет чыгымнарын гамәлгә ашыруның нәтиҗәлелегенә контрольне тәэмин итү өчен аерым чаралар үтәлешенең җыелмасы керә.
Татарстан Республикасының мәгълүматлаштыру программасы түбәндәгеләрне үз эченә ала:
Татарстан Республикасында мәгълүматлаштыруны үстерүнең нигези принциплары;
конкрет чаралар, күрсәткечләр, сроклар һәм аны гамәлгә ашыру өчен җаваплылар.
4. Татарстан Республикасы башкарма хакимиятенең мәгълүматлаштыру өлкәсендәге вәкаләтле органы ел саен Татарстан Республикасының мәгълүматлаштыру программасы кысаларында гамәлгә ашырыла торган өстенлекле проектлар исемлеге буенча тәкъдимнәр әзерли, ул исемлек республика мәгълүматлаштыру советы тарафыннан карала һәм Татарстан Республикасы Министрлар Кабинеты тарафыннан раслана.
5. Мәгълүматлаштыру өлкәсендә дәүләт сәясәте юнәлешләре нигезендә муниципаль берәмлекләр һәм оешмалар кирәк чакта кыска вакытка яисә озак вакытка исәпләнгән тиешле мәгълүматлаштыру программаларын әзерлиләр һәм раслыйлар.
6. Татарстан Республикасының мәгълүматлаштыру программасын һәм муниципаль берәмлекләрнең мәгълүматлаштыру программаларын гамәлгә ашыру "Дәүләт һәм муниципаль ихтыяҗларны тәэмин итү өчен эшләр, хезмәт күрсәтүләр, товарлар сатып алу өлкәсендә контракт системасы турында" 2013 елның 5 апрелендәге 44-ФЗ номерлы Федераль законда каралган таләпләрне исәпкә алып башкарыла. (6 өлеш 2014 елның 11 апрелендәге 25-ТРЗ номерлы Татарстан Республикасы Законы редакциясендә)
7. Татарстан Республикасының мәгълүматлаштыру программасын гамәлгә ашыруны нәтиҗәле тәэмин итү максатларында, Татарстан Республикасы башкарма хакимияте органнары эшчәнлегендә мәгълүмат һәм коммуникация технологияләреннән файдалануның социаль-икътисадый нәтиҗәлелеген бәяләүне кертеп, контроль һәм мониторинг системасын булдыру күздә тотыла.
7 статья. Мәгълүмат системалары
1. Мәгълүмат системаларына түбәндәгеләр керә:
федераль законнар һәм федераль дәүләт хакимияте органнарының хокукый актлары нигезендә төзелгән федераль мәгълүмат системалары;
Татарстан Республикасы законнары һәм Татарстан Республикасы дәүләт органнарының хокукый актлары нигезендә төзелгән Татарстан Республикасы мәгълүмат системалары;
җирле үзидарә органы карары нигезендә төзелгән муниципаль мәгълүмат системалары;
башка мәгълүмат системалары.
2. Әгәр федераль законнарда башкасы билгеләнмәгән булса, белешмәләр базаларындагы мәгълүматны эшкәртүдә файдаланыла торган техник чараларның милекчесе, ул шундый белешмәләр базаларыннан хокукый нигездә файдалана, яисә мәгълүмат системасыннан файдалану турында шушы милекче белән шартнамә төзегән зат мәгълүмат системасы операторы булып тора. Федераль законнарда билгеләнгән очракларда һәм тәртиптә, мәгълүмат системасы операторы “Интернет” челтәрендә ачык белешмәләр рәвешендәге мәгълүматны урнаштыру мөмкинлеген тәэмин итәргә тиеш. (2 өлеш 2018 елның 13 октябрендәге 71-ТРЗ номерлы Татарстан Республикасы Законы редакциясендә)
3. Мәгълүмат системасы концессия килешүе яисә дәүләти-хосусый партнерлык турында килешү нигезендә төзелгән яисә яңартылган очракта, мәгълүмат системасы операторы функцияләре тиешле килешүдә каралган чикләрдә, күләмнәрдә һәм срокларда тиешенчә концессионер яисә хосусый партнер тарафыннан башкарыла. (3 өлеш 2018 елның 13 октябрендәге 71-ТРЗ номерлы Татарстан Республикасы Законы белән кертелде)
8 статья. Татарстан Республикасының дәүләт мәгълүмат системаларын төзү
1. Татарстан Республикасының мәгълүматлаштыру программасы кысаларында Татарстан Республикасының дәүләт мәгълүмат системалары төзелә.
Татарстан Республикасының дәүләт мәгълүмат системасы - Татарстан Республикасы дәүләт органнарының үз вәкаләтләрен гамәлгә ашырулары барышында федераль законнар, әлеге Закон нигезендә төзелгән мәгълүмат системасы.
2. Татарстан Республикасының дәүләт мәгълүмат системалары "Дәүләт һәм муниципаль ихтыяҗларны тәэмин итү өчен эшләр, хезмәт күрсәтүләр, товарлар сатып алу өлкәсендә контракт системасы турында" 2013 елның 5 апрелендәге 44-ФЗ номерлы Федераль законда каралган таләпләрне исәпкә алып, йә дәүләти-хосусый партнерлык, муниципаль-хосусый партнерлык турында Россия Федерациясе законнары, концессия килешүләре хакында законнар белән, Татарстан Республикасы дәүләт мәгълүмат системаларыннан Татарстан Республикасы бюджеты акчаларын җәлеп итмичә генә файдаланган очракларда, башка федераль законнар нигезендә төзелә, яңартыла һәм файдаланыла. (2 өлеш 2014 елның 11 апрелендәге 25-ТРЗ номерлы, 2018 елның 13 октябрендәге 71-ТРЗ номерлы Татарстан Республикасы законнары редакциясендә)
3. Татарстан Республикасының дәүләт мәгълүмат системалары Татарстан Республикасының ике дәүләт телендә дә төзелә.
4. Татарстан Республикасының дәүләт мәгълүмат системалары түбәндәгеләр тарафыннан бирелә торган статистик һәм документлаштырылган башка мәгълүмат нигезендә төзелә һәм файдаланыла:
дәүләт органнары;
җирле үзидарә органнары;
оешмалар;
гражданнар (физик затлар).
5. Мәҗбүри рәвештә бирелә торган мәгълүмат төрләре исемлеге федераль законнар белән билгеләнә.
6. Татарстан Республикасының дәүләт мәгълүмат системаларын төзү турындагы карарлар Татарстан Республикасы Министрлар Кабинеты тарафыннан билгеләнгән тәртиптә дәүләт хакимияте органнары тарафыннан кабул ителә, килештерелә һәм Татарстан Республикасының мәгълүматлаштыру программаларына һәм мәгълүматлаштыру буенча эш планнарына кертелә.
7. Татарстан Республикасының дәүләт мәгълүмат системаларындагы мәгълүмат, шулай ук дәүләт органнары карамагындагы башка белешмәләр һәм документлар Татарстан Республикасының мәгълүмат ресурслары булалар.
8. Электрон имза белән яисә кулдан салынган имзага охшатып имзаланган электрон хәбәр Татарстан Республикасының дәүләт мәгълүмат системалары составына кулдан имзаланган документ белән беррәттән федераль законнар нигезендә кертелә. (8 өлеш 2014 елның 11 апрелендәге 25-ТРЗ номерлы Татарстан Республикасы Законы редакциясендә)
9. Татарстан Республикасының мәгълүматлаштыру программасы кысаларында "Татарстан Республикасы Электрон Хөкүмәте" системасы төзелә, ул мәгълүмат киңлегендә Татарстан Республикасы дәүләт хакимияте органнары белән федераль дәүләт хакимияте органнары, җирле үзидарә органнары, гражданнар һәм башка субъектлар арасында нәтиҗәле үзара эшчәнлекне тәэмин итүгә юнәлдерелә.
"Татарстан Республикасы Электрон Хөкүмәте" системасына түбәндәге төп элементлар керә:
Татарстан Республикасының социаль-икътисадый үсеше максатларына ирешү буенча Татарстан Республикасы дәүләт хакимияте органнары эшчәнлеген мониторинглау, анализлау, фаразлау һәм планлаштыру мөмкинлеген тәэмин итә торган мәгълүмат-аналитика ярдәмче системасы;
халыкның һәм Татарстан Республикасы дәүләт хакимияте органнарының мәгълүмат алмашу ихтыяҗларын, шулай ук контроль һәм күзәтчелекне тәэмин итә торган функциональ ярдәмче системалар;
ярдәмче системаларның үзара да һәм федераль мәгълүмат системалары белән дә үзара электрон мәгълүмати мөнәсәбәтләрен оештыру һәм тәэмин итү мөмкинлеген тәэмин итә торган интеграцион ярдәмче системалар;
Татарстан Республикасы дәүләт хакимияте органнары эшчәнлеген мәгълүмати тәэмин итү системасындагы аерым ярдәмче системаларның уртак эшчәнлеге мөмкинлеген тәэмин итә торган гомуми мәгълүмати-технологик инфраструктура;
Татарстан Республикасы дәүләт хакимияте органнары эшчәнлеген мәгълүмати тәэмин итү системасының мәгълүмат иминлеген тәэмин итү буенча ярдәмче система.
9 статья. Муниципаль һәм башка мәгълүмат системаларын төзү
1. Муниципаль мәгълүмат системасы - җирле үзидарә органнары тарафыннан үз вәкаләтләрен гамәлгә ашыру барышында җирле үзидарә органы карары нигезендә төзелгән мәгълүмат системасы.
2. "Мәгълүмат, мәгълүмат технологияләре һәм мәгълүматны яклау турында" 2006 елның 27 июлендәге 149-ФЗ номерлы Федераль законда дәүләт мәгълүмат системаларына карата билгеләнгән таләпләр, әгәр җирле үзидарә турында Россия Федерациясе законнарында башкасы каралмаган булса, муниципаль мәгълүмат системаларына да кагыла.
3. Дәүләт мәгълүмат системаларына яисә муниципаль мәгълүмат системаларына карамаган башка мәгълүмат системаларын төзү тәртибе федераль законнарда билгеләнгән таләпләр нигезендә шундый мәгълүмат системалары операторлары тарафыннан билгеләнә.
4. Муниципаль мәгълүмат системаларын эксплуатацияләү федераль законнар нигезендә гамәлгә ашырыла.
5. Дәүләт мәгълүмат системаларына яисә муниципаль мәгълүмат системаларына карамаган башка мәгълүмат системаларын эксплутацияләү тәртибе федераль законнарда билгеләнгән таләпләр нигезендә шундый мәгълүмат системаларының операторлары тарафыннан билгеләнә.
10 статья. Татарстан Республикасының дәүләт мәгълүмат системаларын эксплуатацияләү
1. Татарстан Республикасының дәүләт мәгълүмат системаларын эксплуатацияләү эшчәнлеге, "Дәүләт һәм муниципаль ихтыяҗларны тәэмин итү өчен эшләр, хезмәт күрсәтүләр, товарлар сатып алу өлкәсендә контракт системасы турында" 2013 елның 5 апрелендәге 44-ФЗ номерлы Федераль законда каралган таләпләрне исәпкә алып, мәгълүмат системасы операторы тарафыннан гамәлгә ашырыла. (1 өлеш 2014 елның 11 апрелендәге 25-ТРЗ номерлы Татарстан Республикасы Законы редакциясендә)
2. Татарстан Республикасының дәүләт мәгълүмат системасын төзү турындагы карарда башкасы билгеләнмәгән булса, аның операторының функцияләрен мәгълүмат системасын булдыруга дәүләт контрактын төзегән заказчы гамәлгә ашыра.
21. Татарстан Республикасы дәүләт мәгълүмат системасы концессия килешүе яисә дәүләти-хосусый партнерлык турында килешү нигезендә төзелгән яисә яңартылган очракта, әлеге система операторы функцияләре тиешле килешүдә каралган чикләрдә, күләмнәрдә һәм срокларда концессионер яисә хосусый партнер тарафыннан башкарыла. (21 өлеш 2018 елның 13 октябрендәге 71-ТРЗ номерлы Татарстан Республикасы Законы белән кертелде)

3. Татарстан Республикасының дәүләт мәгълүмат системасын эксплуатацияләүгә кертү заказчы билгеләгән тәртиптә федераль законнар нигезендә гамәлгә ашырыла.
4. Татарстан Республикасының этномәдәни һәм социаль-икътисадый үсеше өчен мөһим булган Татарстан Республикасының аерым дәүләт мәгълүмат системаларына карата мәгълүмат системалары операторлары буларак Татарстан Республикасы дәүләт хакимияте органнары эш итә. Татарстан Республикасының әлеге дәүләт мәгълүмат системаларына карата тиешле мәгълүмат системасы операторлары аларны экслуатацияләүнең махсус шартларын билгеләргә мөмкин.
5. Татарстан Республикасының дәүләт мәгълүмат системаларын эксплуатацияләгәндә мондый системаларның операторлары мәгълүмат системалары арасында үзара ярашуны аппарат һәм программа чараларына, оештыру процедураларына, документ әйләнеше һәм мәгълүмат алмашу рәвешләренә, мәгълүматны бирү һәм яклау кагыйдәләренә карата билгеләнгән таләпләрне үтәү юлы белән федераль законнар нигезендә тәэмин итәләр.
6. Татарстан Республикасының дәүләт мәгълүмат системаларындагы мәгълүматны эшкәртү өчен билгеләнгән техник чаралар техник җайга салу турында Россия Федерациясе законнары таләпләренә туры килергә тиеш.
11 статья. Татарстан Республикасының дәүләт мәгълүмат систе-маларын теркәү
1. Татарстан Республикасының дәүләт мәгълүмат системалары аларны Татарстан Республикасы мәгълүмат системаларының бердәм реестрында теркәү юлы белән исәпкә алынырга тиеш.
2. Татарстан Республикасының дәүләт мәгълүмат системаларын теркәү һәм теркәүдән төшерү тәртибе Татарстан Республикасы Министрлар Кабинеты тарафыннан билгеләнә. (2 өлеш 2010 елның 25 декабрендәге 100-ТРЗ номерлы Татарстан Республикасы Законы редакциясендә)
3. Татарстан Республикасының исәптән төшерелгән дәүләт мәгълүмат  системалары турында белешмәләр исәптән төшерелү вакытыннан алып өч ел дәвамында Татарстан Республикасы мәгълүмат системаларының бердәм реестры архивында саклана. (3 өлеш 2010 елның 25 декабрендәге 100-ТРЗ номерлы Татарстан Республикасы Законы белән кертелгән)
111 статья. Татарстан Республикасының дәүләт мәгълүмат системаларыннан файдалануны туктату һәм аларны исәптән төшерү (статья 2010 елның 25 декабрендәге        100-ТРЗ номерлы Татарстан Республикасы Законы белән кертелгән)
1. Татарстан Республикасының дәүләт мәгълүмат системаларыннан алга таба файдалану зарурлыгы булмау алардан файдалануны туктатуга  һәм аларны исәптән төшерүгә китерә. 
2. Татарстан Республикасының дәүләт мәгълүмат системаларыннан алга таба файдалану зарурлыгы булмау турындагы карар Татарстан Республикасының мәгълүматлаштыру программасын гамәлгә ашыручы Татарстан Республикасы башкарма хакимияте органы тәкъдиме буенча Татарстан Республикасы башкарма хакимиятенең мәгълүматлаштыру өлкәсендәге вәкаләтле органы төзи торган дәүләт комиссиясе  тарафыннан кабул ителә. (2 өлеш 2014 елның 11 апрелендәге 25-ТРЗ номерлы Татарстан Республикасы Законы редакциясендә)
12 статья. Татарстан Республикасының дәүләт мәгълүмат система-ларындагы мәгълүматтан файдалана алу
1. Татарстан Республикасы дәүләт хакимияте органнары Татарстан Республикасы дәүләт мәгълүмат системаларыннан Татарстан Республикасы дәүләт телләрендә файдалана алуны тәэмин итәргә тиеш. Татарстан Республикасының дәүләт мәгълүмат системаларындагы Татарстан Республикасы дәүләт хакимияте органнары эшчәнлеге турындагы мәгълүмат, кеше һәм граждан хокукларына, ирегенә һәм бурычларына кагылышлы мәгълүмат, шулай ук федераль законда билгеләнгән башка мәгълүмат кызыксынучы затка федераль законнар нигезендә бирелә.
2. Татарстан Республикасы дәүләт хакимияте органнары тарафыннан үзләренең эшчәнлеге турында мәгълүмат бирелгән өчен түләү федераль законнарда билгеләнгән очракларда һәм шартларда билгеләнергә мөмкин.
3. Мәгълүматтан файдалануны чикләү конституциячел төзелеш нигезләрен, башка затларның әхлагын, сәламәтлеген, хокукларын һәм законлы мәнфәгатьләрен яклау, ил оборонасын һәм дәүләт иминлеген тәэмин итү максатларында федераль законнар белән билгеләнә.
13 статья. Муниципаль һәм башка мәгълүмат системаларындагы мәгълүматтан файдалана алу
Муниципаль һәм башка мәгълүмат системаларындагы мәгълүматтан файдалана алу федераль законнар нигезендә гамәлгә ашырыла.
14 статья. Мәгълүматлаштыру программаларын һәм мәгълүмат системаларын финанслау
1. Татарстан Республикасының мәгълүматлаштыру программасын, шулай ук Татарстан Республикасының мәгълүмат системаларын төзүне, яңартуны һәм эксплуатацияләүне финанслау Татарстан Республикасы бюджеты акчалары исәбеннән, шулай ук законнар нигезендә башка акчалар исәбеннән гамәлгә ашырыла. (1 өлеш 2018 елның 13 октябрендәге 71-ТРЗ номерлы Татарстан Республикасы Законы редакциясендә)
2. Мәгълүматлаштыруның башка программаларын һәм мәгълүмат системаларын финанслау мәгълүмат системаларын эшләүчеләр һәм аларның милекчеләре акчалары исәбеннән, шулай ук законнар нигезендә башка акчалар исәбеннән гамәлгә ашырыла.
15 статья. Татарстан Республикасы мәгълүмат системаларында мәгълүматны яклауны тәэмин итү
1. Дәүләт хакимияте органнары, шулай ук мәгълүматка башка ия булучылар, мәгълүмат системасы операторлары Татарстан Республикасы мәгълүмат системаларындагы мәгълүматны законсыз файдаланудан, юкка чыгарудан, модификацияләүдән, блокировкалаудан, күчереп алудан, бирүдән, таратудан, шулай ук мондый мәгълүматка карата законсыз башка гамәлләр кылудан яклауны тәэмин итәргә тиеш.
2. Дәүләт мәгълүмат системаларындагы мәгълүматны яклау турындагы таләпләр федераль башкарма хакимият органнары тарафыннан законнар нигезендә билгеләнә.
3. Дәүләт мәгълүмат системаларындагы шәхси белешмәләрне эшкәртү үзенчәлекләре "Шәхси белешмәләр турында" 2006 елның 27 июлендәге 152-ФЗ номерлы Федераль закон белән билгеләнә.
16 статья. Татарстан Республикасын мәгълүматлаштыру һәм аның мәгълүмат системалары турындагы законнарны бозган өчен җаваплылык
Әлеге Закон таләпләрен бозу Россия Федерациясе законнары нигезендә җаваплылыкка китерә.
17 статья. Татарстан Республикасы аерым закон актларының үз көчләрен югалтуын тану
Әлеге Закон үз көченә кергән көннән түбәндәгеләрне үз көчләрен югалткан дип танырга:
"Татарстан Республикасы мәгълүмат ресурслары һәм аны мәгълүматлаштыру турында" 2004 елның 13 гыйнварындагы 3-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2004, № 1);
"Татарстан Республикасы мәгълүмат ресурслары һәм аны мәгълүматлаштыру турында" Татарстан Республикасы Законының 9 статьясына үзгәреш кертү хакында" 2006 елның 15 июлендәге 49-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2006, № 7 (1 өлеш).
18 статья. Әлеге Законның үз көченә керүе
Әлеге Закон рәсми басылып чыкканнан соң 10 көн узгач үз көченә керә.

